
Annotatsiya. Ushbu maqolada ingliz va o`zbek tillarida wedding/to`y konsepti, 

uning leksik maydonida o`zaro o`xshash va farqli jihatlarining ma`no mazmuni 

haqida so`z boradi. Shuningdek,lingvokultrologik analizlar orqali ikki xalqning to`y 

marosimlariga oid etnografik ma`lumotlar haqida ham fikr bildirilgan. 

Abstract. This article talks about the meaning of the concept of wedding in 

English and Uzbek, its similarities and differences in the lexical field. Also, an 

opinion was expressed about the ethnographic information about the wedding 

ceremonies of the two peoples through linguistic and cultural analysis. 

анализа. 

  KIRISH 

  Ma`lumki,olamning lisoniy manzarasi tahlilida insonni tafakkurga oid milliy 

madaniy unsurlardan holi tarzda tasavvur qilib bo`lmaydi. Bugungi kunda, 

tilshunoslik ilmida yangi sohalarning vujudga kelishi matn,til muammolari bilan 

bog`liq masalalarning yechimini topishda katta samara bermoqda. Jumladan, 

hozirgi kun tilshunoslari semantika, kognitologiya, lingvokultrologiya,  

psixolingvistika, sotsolingvistika kabi ko`plab til o`rganishga oid yangi yo`nalishlarga 

tayanib ish ko`rmoqdalar. Shulardan eng dolzarb ahamiyatga ega bo`lganlaridan 

biri, “til va madaniyatning uzviy aloqadorligini,uning shakillanishi va rivojlanishini 

o`zida aks ettiradigan hodisalar – til va madaniyatni birgalikda o`rganadigan alohida 

ilmiy soha-  lingvokultrologiyadir” [4,1].  Insonning bilish faoliyati bilan 

shug`illanadigan kognitiv lingvistikaning markaziy tushunchalaridan biri bo`lgan 

“konsept” atamasi lingvokultrologiyada ko`p qo`llaniladigan unsir ekanligi, P. 

Dilbarxon Abdullajon qizining “Zamonaviy tilshunoslikda konsept tushunchasi” 

maqolasida ko`rsatib o`tilgan[3,1]. Tilshunoslikda ko`p qirrali tushunchalardan biri 

konsept lotin tilidagi “konceptus”<tushuncha> so`zining so`zma so`z tarjimasi 

bo`lib, XX asrning birinchi choragida rus faylasufi S.Askaldov tomonidan ilmiy 

munosabatga kiritilgan. O`tgan asrning 80-yillarigacha tushuncha so`ziga sinonim 

sifatida ishlatilgan bo`lsa, bugungi kunda keng qamrovga egaligini kuzatish mumkin. 

Konsept bir tomondan insonning mental dunyosiga kirsa, boshqa bir tomondan 

inson konsept yordamida madaniyatga kirib, unga ta`sir ham ko`rsatishi mumkin. 

Jumladan, N. Mahmudovning “Tilning mukammal tadqiqi yo`llarini izlab”, N. 

Qurbonnazarovaning “Surxondaryo vohasi to`y marosimi etnografizmlarining 

semantik va lingvomadaniy tadqiqi” nomli PhD ilmiy ishi, L.Uzoqovaning “o`zbek va 

ingliz tillaridagi “to`y” leksemasi bilan bog`liq birliklarning lingvokultrologik tadqiqi” 

kabi maqolasi, ingliz olimlaridan Bradford Jones yetti yillik izlanishlari davomida 

to`y konsepriga oid birliklarning ro`yhxatini ommaga tushunarli tarzda tuzib 

chiqqan. Taniqli buyuk adibimiz Tohir Malik tabiri bilan aytganda: “To`y-  orzu-

havaslarga yetilgan saodatli damlardir”[5]. To`y o`zbek madaniyatida millat bilan 

bog`liq tarzda qadimdan mavjud bo`lgan, xalqning turmushi bilan bog`liq o`ta 

e`zozlanadigan urf-odatlarni o`z ichiga olgan,qadriyat darajasiga ko`tarilgan muhim 

marosimdir. “O`zbek tilining izohli lug`ati”da : “to`y konsepti ko`pincha bazim, 

tomoshalar bilan o`tkaziladigan ba`zi marosimlarning umumiy nomi. 1. Qudalar 

o`rtasidagi kelishuvga muvofiq kuyov tomonidan qiz tomonga beriladigan 

pul,sarpo-suruq,masalliq vas hu kabilar majmui. 2. Biror voqea hodisaga bag`ishlab 

ziyofat va o`yin-kulgular bilan o`tkziladigan tantanalar”ekanligi ko`rsatib o`tilgan[2].  

To`y konseptini ingliz va o`zbek tillarida semantik struktur hamda 

lingvokultrologik jihatdan tahlil qilib quydagi o`xshashliklar va farqlar yuzaga 

kelganligini kuzatishimiz mumkin: 

O`xshashliklar: 

 unashtiruv marosimi- engagement party; 

 nikoh to`yi- wedding ceremony; 

 aqiqa to`y- a sip and see party; 

 xatna to`yi- newborn circumcisions (judayam shaxsiy fikrga qarab xatna 

qilinadi, yoki yangi tug`ilgan chaqaloqda biron kasallik bo`lsa ); 

 uy to`yi-   housewarming party; 

 ekin to`y- harvest festival… 

   To`y konseptining nikoh to`yi bilan bog`liq leksik maydonidagi o`xshash va 

farqli jihatlar: 

O`xshashliklar: 

 kelin va kuyov – bride and groom; 

 qo`lini so`ramoq – to proposal; 

 to`y- wedding; 

 kuyovjo`ra- bestman; 

 kelinning do`sti- bridesmaid; 

 nikoh vadasi- merrige vows… 

Farqlar: 

Ingliz madaniyatida qadimdan mavjud : 

 flower girl- to`y kuni keyin-kuyov yonidan gul sochib ketuvchi qiz; 

 ring bearer- uzuklarni olib chiqadigan odam,odatda yosh bolalar; 

 wedding bells- to`ydan so`ng ikki yosh rasman oila qurganligini ifodalovchi 

qo`ng`iroqlar… 

O`zbek madaniyatida mavjud: 

 kelin salom- to`ydan so`ng kelinni kelganda ko`r,sepini yoyganda ko`r 

ma`nosida o`tkaziladigan marosim[1]; 

 charlari – to`ydan so`ng o`tkaziladigan,kelin va kuyovning ota-onalari bir 

birlarini yanada yaqindan tanishlari va suhbat qilishlari uchun o`tkaziladigan 

marosim… 

va shu kabi ko`plab ham tilshunoslik ilmi uchun ham ikki xalq vakillariga qiziqarli 

ma`lumotlarni ko`rishimiz mumkin. 

XULOSA 

Ko`rib chiqilgan tahlillar natijasida shuni aytish mumkinki,ikkala madaniyatda 

ham to`y konsepti muhim ahamiyatlidir. Ingliz urf-odatlaring bajarilishga qat`iy 

turishi, o`zbek milliy urf-odatlari o`z o`rnini yo`qotmaganligi bilan ajralib turadi. 

To`y konsepti juda keng tushuncha bo`lib lisoniy manzarada turli leksik, 

paremiologik va sintaktik vositalarni ham o`z ichiga oladi. 

